
U cilju izgradnje kapaciteta u oblasti Infrastrukturnih prostornih podataka Federacije Bosne i Hercegovine
(IPP FBiH), Federalna uprava za geodetske i imovinsko pravne poslove (FGU) u planu rada za 2024.
godinu a uz pomoć budžetskih sredstava osigurala je edukaciju uposlenika subjekata IPP FBiH i za 2024.
godinu, koja će se vršiti putem kvalificiranog pružaoca usluga s iskustvom u izgradnji kapaciteta u
području IPP i prostornih podataka općenito. Kao pružaoc usluga za izgradnju ovog vida odabrana je
tvrtka GAUSS d.o.o. Tuzla.

Program obuke podrazumijeva tri vrste treninga, svaki sa specifičnim kompetencijama koje polaznici



trebaju steći kako bi unaprijedili svoje razumijevanje tematskih oblasti. Glavni cilj je sticanje
kompetencija iz oblasti upravljanja prostornim podacima, njihove pripreme, prikaza i dijeljenja, kao i
sticanje osnovnih znanja kada je u pitanju infrastruktura prostornih podataka.

Interes za edukacijama su iskazale 24 institucije/javna preduzeća koji su prepoznati kao subjekti IPP.
Tokom cijelog mjeseca septembra održat će se 4 osnovna treninga, 5 naprednih treninga te 3 treninga
vezana za INSPIRE temu.

Sva tri ciklusa treninga i jačanje kapaciteta u ovim oblastima predstavljaju važan korak prema jačanju
infrastrukture prostornih podataka u Federaciji Bosne i Hercegovine i omogućava institucijama bolju
iskoristivost prostornih podataka u svojim aktivnostima. Federalna uprava za geodetske i imovinsko
pravne poslove nastavlja ulagati u razvoj i obuku svojih zaposlenika ali i zaposlenika drugih institucija
kako bi se osiguralo bolje korištenje prostornih podataka u budućnosti.

